

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա ոլորտի կամ խնդրի սահմանումը
[bookmark: _GoBack]Որոշման նախագծի նպատակը՝ ՀՀ Սյունիքի մարզի Գորիս համայնքի Շուռնուխ գյուղում սահմանազատման հետևանքով իրենց բնակելի նշանակության գույքերի (իրենց հողամասերով և օժանդակ շինություններով) տնօրինման հնարավորությունից զրկված ընտանիքների բնակարանային խնդրի լուծումն է:
2. Առկա իրավիճակը
Պատերազմական գործողությունների հետևանքով Սյունիքի մարզում առկա և հնարավոր խնդիրների բացահայտման և օպերատիվ արձագանքման ուղղությամբ տարվող աշխատանքները համակարգելու նպատակով ստեղծվել է միջգերատեսչական աշխատանքային խումբ:
Փոխվարչապետ Տիգրան Ավինյանի գլխավորությամբ 2021 թվականի հունվարի 29-ին Կապանում կայացած՝ միջգերատեսչական աշխատանքային խմբի խորհրդակցության արդյունքում որոշվել է Շուռնուխ և Որոտան գյուղերում անշարժ գույք կորցրած բնակիչներին ցուցաբերել աջակցություն: 
Մասնավորապես, նախատեսվել է այդ բնակիչներին ցուցաբերել ֆինանսական աջակցություն, որի միջոցառումն արդեն իսկ հաստատվել է Կառավարության 2021 թվականի փետրվարի 4-ի նիստում (յուրաքաքանչյուր բնակչի միանվագ 300 հազար դրամ, և 6 ամիս՝ 68 հազարական դրամ), իսկ Շուռնուխ գյուղում կառուցել բնակելի նոր թաղամաս՝ Շուռնուխ գյուղում սահմանազատման հետևանքով իրենց բնակելի նշանակության գույքերի (իրենց հողամասերով և օժանդակ շինություններով) տնօրինման հնարավորությունից զրկված ընտանիքների համար: 
Վերոնշյալ խնդիրը լուծելու նպատակով ՀՀ կառավարության 18.02.2021թ. N216-Ն որոշմամբ ՀՀ քաղաքաշինության կոմիտեին հատկացրել էր 470.000,2 հազ. ՀՀ դրամ գումար, որից 17.000,0 հազ ՀՀ դրամը նախագծերի կազմման և փորձաքննության ծախսերի, 5.800,0 հազ. ՀՀ դրամ տեխնիկական հսկողության ծառայությունների, 2.400,0 հազ. ՀՀ դրամ հեղինակային հսկողության ծառայությունների և 445.000,0 հազ. ՀՀ դրամ շինարարական աշխատանքների համար: Սույն որոշման հիման վրա Կոմիտեն մեկ անձից գնամն ընթացակարգի կիրառմամբ նախագծման և փորձաքննության նպատակով պայմանագիր է կնքել Հայնախագիծ ԲԲ ընկերության հետ, որի հիման վրա վերջինս երկու փուլով մշակել ու Կոմիտեին է հանձնել թաղամասի կառուցման նախագծանախահաշվային փաստաթղթերը: Համաձայն նախահաշվային փաստաթղթերի թաղամասի ճանապարհային ցանցի, ենթակայանի ու արտաքին լուսավորության ցանցի կառուցման նախահաշվային արժեքը կազմել է 188.299,2 հազ. ՀՀ դրամ /Փուլ 1/, թվով 13 տների կառուցման նախահաշվային արժեքը կազմել է 725.837,2 հազ. ՀՀ դրամ /Փուլ 2, մաս 1/ և արտաքին ինժեներական ենթակառուցվածքների, տարածքի հենապատերի, տների պարիսպների ու ցանկապատերի կառուցման նախահաշվային արժեքը կազմել է 277.696,5 հազ. ՀՀ դրամ /Փուլ 2, մաս 2/: Թաղամասի կառուցման շինարարական աշխատանքների իրականացման ընդհանուր ծրագրի նախահաշվային արժեքը կազմում է 1.191.832,8 հազ. ՀՀ դրամ:

ՓՈՒԼ 1
Համաձայն ՀՀ կառավարության 18.02.2021թ. N216-Ն նույն որոշման Կոմիտեն հատկացված գումարի շրջանակներում շինարարական աշխատանքների իրականացման նպատակով մեկ անձից գնման ընթացակարգի կիրառմամբ նախագծանախահաշվային փաստաթղթերով նախատեսված Փուլ 1-ի համար 20.04.2021 թվականին Կապալի պայմանագիր է կնքել Անապատ-2 ԱԿ-ի հետ՝ վերջինիս կողմից ներկայացված գնային առաջարկի հիման վրա՝ 141.102,7 հազ. ՀՀ դրամ գումարի չափով, որից 14.612,9 հազ. ՀՀ դրամը առանց ֆինանսական միջոցների: Վերջինիս կողմից ներկայացվել է նաև գնային առաջարկ ենթակայանի ու արտաքին լուսավորման ցանցի կառուցման համար՝ 19.000,0 հազ. ՀՀ դրամի չափով, որի հիման վրա նախատեսվում է 2022 թվականի կնքված պայմանագրում կատարել ավելացում նշված գումարի չափով և նշված աշխատանքների իրականացում, քանի որ նշված աշխատանքները տեխնոլոգիական հաջորդականության տեսակետից պետք է իրականացվեն թաղամասի կառուցման ավարտին զուգընթաց և 2021 թվականին դրանց իրականացումը հնարավոր չէր:

Փուլ 2, մաս 1
Համաձայն ՀՀ կառավարության 18.02.2021թ. N216-Ն նույն որոշման Կոմիտեն հատկացված գումարի շրջանակներում թվով 13 բնակելի տների կառուցման շինարարական աշխատանքների իրականացման նպատակով մեկ անձից գնման ընթացակարգի կիրառմամբ նախագծանախահաշվային փաստաթղթերով նախատեսված Փուլ 2-ի  մաս 1-ի համար 19.07.2021 թվականին Կապալի պայմանագիր է կնքել Անապատ-2 ԱԿ-ի հետ՝ վերջինիս կողմից ներկայացված գնային առաջարկի հիման վրա՝ 724.740,5 հազ. ՀՀ դրամ գումարի չափով, որից 318.500,0 հազ. ՀՀ դրամի չափով ֆինանսկան միջոցների առկայությամբ, իսկ 406.240,5 հազ. ՀՀ դրամի չափով՝ առանց ֆինանսկան միջոցների առկայության:

ՀՀ կառավարության 18.02.2021թ. N216-Ն որոշմամբ հատկացված ֆինանսական միջոցների շրջանակում, շինարարական աշխատանքների համար հատկացված 445.000,0 հազ ՀՀ դրամ գումարի համամասնությամբ, տեխնիկական հսկողության ծառայությունների մատուցման համար 23.04.2021թ. պայմանագիր է կնքվել Շինսերտիֆիկատ ՍՊ ընկերության հետ՝ 5.760,0 հազ. ՀՀ դրամ գումարի չափով և 23.04.2021 թ. հեղինակային հսկողության ծառայությունների մատուցման պայմանագիր՝ Հայնախագիծ ԲԲ ընկերության հետ՝ 2.400,0 հազ. ՀՀ դրամի չափով:
Շինարարական աշխատանքների իրականացման ընթացքում թվով 13 բնակելի տների կառուցման մասով առաջացել են լրացուցիչ շինարարական աշխատանքներ իրականացնելու անհրաժեշտություն, որի համար կազմվել են անհրաժեշտ հիմնավորող փաստաթղթերը և Փուլ 2 մաս 1-ի Կապալի պայմանագրում ավելացում կատարելու ծավալաթերթ-նախահաշվի նախագիծը՝ համաձայն որի պայմանագիրն անհրաժեշտ է ավելացնել 29.322,2 հազ. ՀՀ դրամով: Նշված ավելացումը առաջացել է նախագծով նախատեսված բնակելի տների կառուցման հիմնային մասերը իրականացնելիս՝ փաստացի ռելիեֆի թեքությունների պատճառով, դրանք նախագծով արդեն իսկ նախատեսված երկաթբետոնե հիմքերի ու ցոկոլային հատվածների երեսապատման ծավալների ավելացումներ են, չեն հանդիսանում նոր նախագծային լուծումներ և դրա արդյունքում էլ նոր քաղաքաշինական փորձաքննության անհրաժեշտությունը բացակայում է:
Միևնույն ժամանակ Փուլ 2 մաս 2-ի աշխատանքները իրականացնելու համար անհրաժեշտ է ևս արդեն իսկ կնքված Կապալի պայմանագրում կատարել ավելացում: Նշված մասի շինարարական աշխատանքների իրականացման նախահաշվային արժեքը կազմում է 277.696,5 հազ. ՀՀ դրամ: Ընդամենը Փուլ 2-ի Կապալի պայմանագրի մասով անհրաժեշտ լրացուցիչ ֆինանսական միջոցների չափը կազմում է 307.018,7 հազ. ՀՀ դրամ: Նշված աշխատանքները հանդիսանում են կառուցվող թաղամասի ինժեներական ենթակառուցվածքներ ու բնակելի տների պարիսպներ և հենապատեր, դրանք ամբողջությամբ հանդիսանում են փոխկապակցված աշխատանքներ արդեն իսկ իրականացվող աշխատանքների հետ, չեն կարող իրականացվել մեկ այլ կապալառու ընկերության կողմից, քանի որ շինարարական աշխատանքների իրականացման տեխնոլոգիական հաջորդականությունը ևս համադրվում է և փոխկապակցված է արդեն իսկ ստանձնած պարտավորությունների շրջանակում իրականացվող շինարարական աշխատանքների հետ, դրանցից մի մասի չիրականացնելը կհանգեցնի արդեն իսկ ստանձնած պարտավորությունների չկատարմանը և այս ամենի արդյունքում խիստ նպատակահարմար է, որ նշված մնացորդային աշխատանքները կատարվեն նույն կապալառու ընկերության կողմից:
Փուլ 1-ի իրականացման համար Կապալի պայմանագրի շրջանակներում կնքված 141.102,7 հազ. ՀՀ դրամ գումարի չափով պայմանագրից /ուժի մեջ դրված ֆինանսկան միջոցները 2021 թվականի համար կազմել են 126.489,8 հազ ՀՀ դրամ/ թերակատարվել են 53.934,9 հազ. ՀՀ դրամով, քանի որ նշված գումարի շինարարական աշխատանքները հանդիսանում են կառուցվող ճանապարհի ծածկույթի շերտերը /կոպիճ, խիճ և ասֆալտաբետոն/, որոնք տեխնոլոգիական հաջորդականության տեսակետից անհրաժեշտ է և նախատեսված է իրականացնել թաղամասի կառուցման շինարարական աշխատանքների վերջին փուլում և դրանց իրականացումը շինարարական աշխատանքների այս փուլում նպատակահարմար չէ /այսինքն պայմանագրի թերակատարումը աշխատանքների կատարման տեխնոլոգիական հաջորդականության տեսակետից հիմնավորված է և 2021 թվականին կատարման ենթակա չէ ու հաշվի առնելով այս հանգամանքը Կապալառուի նկատմամբ ուշացված օրերի համար տույժեր չեն կիրառվել/: Ուստի նշված 53.934,9 հազ. ՀՀ դրամ և նույն պայմանագրով առանց ֆինանսկան միջոցների առկայության կնքված 14.613,0 հազ. ՀՀ դրամը գումարները ևս անհրաժեշտ է հատկացնել 2022 թվականին՝ թաղամասի կառուցման շինարարական աշխատանքները ամբողջությամբ ավարտին հասցնելու համար: Փուլ 1-ով անհրաժեշտ լրացուցիչ ֆինանսկան հատկացումնեը կազմում են 68.547,9 հազ. ՀՀ դրամ, ինչպես նաև ենթակայանի ու արտաքին լուսավորման ցանցի կառուցման համար՝ 19.000,0 հազ. ՀՀ դրամ և դրանց հանրագումարում անհրաժեշտ գումարը ընդամենը կկազմի 87.547,9 հազ. ՀՀ դրամ:
2021 թվականի դեկտեմբերի 23-ի N2121-Ն որոշմամբ հատկացված 420.783,2 հազ. ՀՀ դրամը նախատեսված է ուղղել Փուլ 2-ի շրջանակներում թվով 13 բնակելի տների կառուցման պայմանագրի մնացորդը ամբողջությամբ ֆինանսավորելուն և նշված աշխատանքների մասով, ինչպես նաև անհրաժեշտ լրացուցիչ ամբողջական ֆինանսավորման շրջանակներում իրականացվող շինարարական աշխատանքների մասով տեխնիկական ու հեղինակային հսկողության ծառայությունները ֆինանսավորելու և դրանց ամբողջական կատարումն ապահովելու նպատակով:
Արդյունքում 2021 թվականի դեկտեմբերի 23-ի N2121-Ն որոմամբ հատկացված 420.783,2 հազ. ՀՀ դրամ գումարից բացի, թաղամասի կառուցման շինարարական աշխատանքները ամբողջությամբ և ժամանակին ավարտին հասցնելու համար անհրաժեշտ լրացուցիչ ֆինանսկան միջոցները կազմում է 395.706,8 հազ ՀՀ դրամ: 

Միաժամանակ տեղեկացնում ենք, որ «Պետական ծառայողներին մատչելի բնակարաններով ապահովման» ծրագրի շրջանակներում միանվագ վճարումների դիմաց կառուցապատողից ստացված տոկոսավճարների մասով ներկայումս ձևավորվել է 265.678,7 հազար դրամի չափով ավանդային գանձապետական հաշիվներում մնացորդային գումար, ինչպես նաև «Աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային ապահովմանն ուղղված պետական աջակցության» ծրագրի շրջանակներում ավանդային գանձապետական հաշվին փոխանցված գումարի չօգտագործված մնացորդը կազմում է 82.873,7 հազար դրամ:
Ընդհանուր չօգտագործվող ֆինանսական միջոցների հանրագումարը կազմում է՝ 348.552,4 հազար դրամ:
Արդյունքում, ՀՀ կառավարության որոշման նախագիծով առաջարկվում է վերը նշված 395.706,8 հազար դրամի  շինարարական աշխատանքների ամբողջական իրականացման համար նախատեսել․
· 348.552,4 հազար դրամ գումար՝ ավանդային հաշիվների միջոցներից` ավելացնելով 2022 թվականի պետական բյուջեի եկամուտները և ծախսերը 348,552.4 հազար դրամով 
· 47.154,4 հազար դրամ գումուր՝ ՀՀ կառավարության պահուստային ֆոնդից։

3. Կարգավորման նպատակները, ակնկալվող արդյունքը
Նախագծի ընդունման արդյունքում ակնկալվում է լուծել ՀՀ Սյունիքի մարզի Գորիս համայնքի Շուռնուխ գյուղում սահմանազատման հետևանքով իրենց բնակելի նշանակության գույքերի (իրենց հողամասերով և օժանդակ շինություններով) տնօրինման հնարավորությունից զրկված ընտանիքների բնակարանային խնդիրը՝ Շուռնուխ համայնքում նոր բնակելի թաղամասի կառուցմամբ: Հաշվի առնելով նշված ընտանիքների կարիքների բավարարման հրատապությունը նախատեսվում է լրացուցիչ ֆինանսկան միջոցները հատկացնել արդեն իսկ կնքված պայմանագրերի շրջանակներում՝ դրանցում ավելացումներ անելու նպատակով:


4. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ.
Նախագիծը մշակվել է ՀՀ քաղաքաշինության կոմիտեի կողմից՝ հիմք ընդունելով Պատերազմական գործողությունների հետևանքով Սյունիքի մարզում առկա և հնարավոր խնդիրների բացահայտման և օպերատիվ արձագանքման ուղղությամբ տարվող աշխատանքները համակարգելու նպատակով ստեղծված միջգերատեսչական աշխատանքային խմբի առաջարկությունը, ՀՀ տարածքային կառավարման և ենթակառուցվածքների նախարարության, ՀՀ Սյունիքի մարզպետարանի հետ քննարկման արդյունքները:

5. Տեղեկություն այն աղբյուրների մասին, որոնցից օգտվել են հարցը կարգավորելիս
Նախագիծը մշակելիս հիմք են ընդունվել Հայնախագիծ ԲԲ ընկերության կողմից մշակված և քաղաքաշինական փորձաքննություն անցած նախագծանախահաշվային փաստաթղթերը ու արդեն իսկ կնքված Կապալի պայմանագրերով ստանձնած պարտավորությունները:

6. Իրավական ակտի նախագծի մշակման համար հիմք դարձած ֆինանսական, տնտեսական հաշվարկները, վիճակագրական տվյալները, սոցիալական հարցման, հետազոտությունների, վերլուծությունների կամ դիտարկման արդյունքները, ինչպես նաև իրավական ակտի նախագծի ընդունումը հիմնավորող այլ տվյալներ
Նախագծի մշակման համար հիմք հանդիսացած ֆինանսական հաշվարկները կցվում են:
7. Իրավական ակտի՝ նորմատիվ բնույթի հիմնավորվածությունը.
Իրավական ակտի՝ «Նորմատիվ իրավական ակտերի մասին» ՀՀ օրենքի 34-րդ հոդվածի 2-րդ մասի դրույթներով, այն է՝ մեկ այլ նորմատիվ իրավական ակտի մեջ փոփոխություններ կատարելու անհրաժեշտությամբ:

8. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում։

9. Կապը ռազմավարական փաստաթղթերի հետ
Նախագծի իրականացման համար հիմք է հանդիսանում ՀՀ կառավարության 2021-2026 ծրագրի մաս 2. Տնտեսություն,  2.7-րդ՝ «Քաղաքաշինություն» բաժնի 2-րդ պարբերության 
1-ին կետ, ինչպես նաև ՀՀ կառավարության 2021 թվականի նոյեմբերի 18-ի N1902-Լ որոշմամբ հաստատված՝ ՀՀ կառավարության 2021-2026 թվականների ՀՀ քաղաքաշինության կոմիտեի մասով գործունեության միջոցառումների ծրագրի 1.8 կետի պահանջները:
